Fond  na  penziskoto i  invalidskoto osiguruvawe na Makedonija - Skopje 

Opis na pozicijata

Sostojba na 

31.12.2002

Sostojba na 

31.12.2003

AKTIVA

TEKOVNI SREDSTVA

Pari~ni sredstva i pobaruvawa

60

58

Aktivni vremenski razgrani~uvawa

1,086

980

Materijali, rezervni delovi i siten inventar

0

0

Vkupno tekovni sredstva

1,146

1,038

POSTOJANI SREDSTVA 

Materijalni sredstva 

1,576

2,294

Vkupno postojani sredstva 

1,576

2,294

VKUPNA AKTIVA

2,722

3,332

PASIVA

TEKOVNI OBVRSKI

Kratkoro~ni finansiski obvrski

60

58

Obvrski sprema dr`avata i drugi institucii

0

0

Kratkoro~ni obvrski za plati i drugi obvrski 

sprema vrabotenite

1,086

980

Vkupno tekovni obvrski

1,146

1,038

IZVORI NA KAPITALNI SREDSTVA

Izvori na kapitalni sredstva

1,576

2,294

Vkupno izvori na delovni sredstva

1,576

2,294

VKUPNA PASIVA

2,722

3,332

BILANS NA SOSTOJBA NA DEN 31.12.2003 GODINA


РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Бр. 10-103/4

Скопје, 01.03.2005 година

ДО

“УСТАВЕН СУД НА РЕПУБЛИКА МАКЕДОНИЈА”

КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР
1. Предмет на овој Конечен извештај е извршената ревизија на финансиските извештаи на “Уставен суд на Република Македонија” (во понатамошниот текст Уставен суд) за 2003 година, кои се прикажани на страните од 7 до 8.

2. Ревизијата на финансиските извештаи од точка 1 на овој  Извештај е извршена согласно член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Не е вршена ревизија, ниту сме издале било каков извештај, за финансиските извештаи на Уставен суд за годините кои и’ предходат на годината која е предмет на оваа ревизија.

4. Ревизијата од точка 1 на овој Извештај е извршена во периодот од 27.12. –30.12.2004 година и од 10.01.-18.01.2005 година, од страна на тим на Државниот завод за ревизија во состав:

- Владимир Милојевиќ, помошник на ГДР и овластен државен ревизор

- Цвета Ристовска, ревизор 

- Билјана Арсовска, помлад ревизор и

- Зоран Богоевски, помлад ревизор.

5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај, застапувано од :


- Тодор Џунов, претседател на Уставен суд на Република Македонија, до     01.06.2003 година и 

   - Лилјана Ингилизова – Ристова, претседател на Уставен суд на Република Македонија од 02.06. до 31.12.2003 година..

6. Одговорност на ревизорите е да го издадат овој Конечен извештај, прикажан на страните 1 до 6, и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 е да овозможи ревизорот да го изрази мислењето:

-дали финансиските извештаи вистинито и објективно ја искажуваат финансиската положба и резултатот на финансиските активности во   согласност со применетата законска регулатива и

-дали е остварено наменско и законско користење на средствата кои претставуваат државни расходи.

8.  Ревизијата е извршена во согласност со Стандардите за Државна  Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија (Службен весник на РМ број 56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

9. Добиени се забелешки по Претходниот извештај за извршената ревизија на финансиските извештаи под број 131/05 од 16.02.2005 година. Истите се разгледани и се одбиваат како неосновани.

10.Со ревизијата на финансиските извештаи дадени како составен дел на овој  Конечен извештај ревизијата го утврди следното:

10.1.Извршениот попис на капиталните средства искажани во Билансот на состојбата  на ден 31.12.2003 година, односно извршеното усогласување на капиталните средства со кои располага Уставениот суд со книговодствената состојба, не е спроведен во согласност со Правилникот за сметководство за буџети и буџетски корисници (Службен весник на РМ број 28/2003), односно истиот не е усвоен од страна на одговорното лице на органот. Исто така не е извршен попис на ситниот инвентар, побарувањата и обврските искажани во Билансот на состојбата на ден 31.12.2003 година.

10.2.Уставниот суд нема воспоставено внатрешна ревизија и нема назначено внатрешни ревизори, согласно на член 46-а од Законот за буџетите. Исплатата на обврските и трошоците се врши без претходна контрола за исправноста и комплетноста на документацијата за исплата.

10.3.Во Уставниот суд нема назначено одговорен сметководител за водење на деловните книги, сметководствените документи, за обработка на податоците и изработка на годишните извештаи за Судот, што е спротивно на член 16 точка 1 од Законот за смеководството за буџетите и буџетските корисници.

10.4.Уставниот суд нема извршена прераспределба меѓу расходните ставки во буџетскиот документ за 2003 година за износ од 522 илјади денари, по претходно донесена одлука на Владата на Република Македонија и позитивно мислење на Министерството за финансии, согласно член 7 став 2 од Законот за извршување на буџетот на РМ за 2003 година (Службен весник на РМ број  21/2003).

10.5.Позициите Нематеријални средства и Извори на капитални средства во Билансот на состојба на ден 31.12.2003 година се потценети за износ од 154 илјади денари, поради неевидентиран набавен софтвер по Договор број 05/2003.

10.6.Позициите Материјални средства во делот на Опрема и Извори на капитални средства во делот на Државен-јавен капитал во Билансот на состојба на ден 31.12.2003 година се потценети за износ од 20 илјади денари, поради погрешно применети годишни стапки за отпис на долгорочните средства утврдени со Правилникот за сметководство на буџетите и буџетските корисници (Службен весник на РМ број 28/2003).

10.7.Позициите Материјални средства во делот на Опрема и Извори на капитални средства во делот на Државен-јавен капитал во Билансот на состојба на ден 31.12.2003 година се потценети во вкупен износ од 6 илјади денари и тоа:

- потценети во износ од 16 илјади денари, поради погрешна сметководствена евиденција на исплатени средства за монтажа на клима уреди. Исто така ставката Тековно одржување во Билансот на приходи и расходи е преценета за износот од 16 илјади денари, за кој износ е потценета ставката Купување на мебел и канцелариска опрема и 

-  преценети во износ од 10 илјади денари поради погрешна евиденција на  набавен ситен инвентар.

10.8.Неискористените парични средства на 31.12.2003 година во износ од 58 илјади денари, подигнати од трезорската сметка, во касата за трошоци за репрезентација, не се вратени во Буџетот на Република Македонија, спротивно на член 46 став 2 од Законот за буџетите (Службен весник на РМ  35/01 година).

10.9.Позициите Други активни временски разграничувања и Обврски спрема државата и други институции во делот на Обврски за даноци и придонеси по договор за дело и авторско дело во Билансот на состојба на ден 31.12.2003 година се потценети за износ од 17 илјади денари, поради непресметан и неплатен персонален данок за извршени услуги за сместување на гости од странство. 

10.10.Ситниот инвентар во употреба, неговите набавки и ставање во употреба во износ од 158 илјади денари не е евидентиран на позицијата Извори на капитални средства во делот на Останат капитал (залиха на материјали, резервни делови, ситен инвентар и хартии од вредност) во сметководствената евиденција на Уставниот суд, поради што постои несовпаѓање на износите на Ситниот инвентар во употреба и Останат капитал за истиот.

Исто така набавениот ситен инвентар во текот на 2003 година во износ од 33 илјади денари не е евидентиран на позициите Материјали, резервни делови и ситен инвентар и Исправка на вредноста на ситен инвентар во Билансот на состојба на ден 31.12.2003 година.

10.11.Без законски основ од ставката Плати, наемнини и надоместоци извршена е исплата на средства во вкупен износ од 3.852 илјади денари, и тоа:

· врз основа на Заклучокот на Владата на Република Македонија од Четириесеттата седница одржана на 02.03.1998 година, број 23-17/40 од 04.03.2003 година, во кој е определено дека 30% од постојната плата на Секретарот и 30% од постојните плати на советниците да се исплаќа како надоместокот на именуваните лица во Уставниот суд на Република Македонија, исплатени се средства во вид на паушал во вкупен износ од 667 илјади денари, од кои средства за нето исплата во износ од 567 илјади денари и средства за платен персонален данок во износ од 100 илјади денари; 

· врз основа на Заклучокот на Влада на Република Македонија од седницата одржана на ден  17.04.2001 година да се исплатува паушал на претседателот и судиите на Уставниот суд на РМ во износ од 15 илјади денари, сметано од 01.04.2001 односно, во текот на 2003 година исплатени средства во вкупен износ од 1.167 илјади денари и тоа за нето исплата на паушалот во износ од 990 илјади денари и средства за платен персонален данок во износ од 175 илјади денари;

· врз основа на Заклучок на Влада на Република Македонија од Четириесет и втората седница одржана на 21.07.2003 година, број 23-17/42 од 22.07.2003 година, согласно кој е предвидено вклучување на паушалот во нето плата на Претседателот и судиите на Уставен суд на Република Македонија, извршена е исплата на нето плати во износ од 369 илјади денари, над износот утврден со член 3 од Законот за исплата на плати кој предвидува “Правото на исплата на платите кај корисниците на Буџетот на Република Македонија не може да биде повисоко од правото за месец јуни 2002 година” и 

· од ставката Плати, наемнини и надоместоци во делот на Надоместоци, извршена е ненаменска исплата на средства во износ од 9 илјади денари, за надоместоци за храна и превоз до и од работното место за деновите кога вработените биле на службено патување.

10.12.Ставката Патни и дневни расходи во Билансот на приходи и расходи е преценета за вкупен износ од 18 илјади денари, за кој износ е потценета ставката Други оперативни расходи, поради погрешно евидентирање на извршени угостителски услуги за гости од странство во износ од 12 илјади денари и набавена уметничка слика за подарок на делегација на Уставниот суд во износ од 6 илјади денари.

10.13.Поради погрешна сметководствена евиденција ставката Резерви во Билансот на приходи и расходи е потценета за износ од 602 илјади денари,  за кој износ се преценети следните ставки:

· Патни и дневни расходи во износ од 11 илјади денари;

· Комуникација и транспорт во износ од 165 илјади денари;

· Материјали во износ од 197 илјади денари;

· Договорни услуги во износ од 157 илјади денари;

· Други оперативни расходи во износ од 62 илјади денари и

· Купување на мебел и канцелариска опрема во износ од 10 илјади денари.

10.14.Врз основа на Одлука за одобрување на средства од Резерви на Буџетот на Република Македонија бр.12-26761/1 од 02.12.2003 година, одобрени се средства за реализација на посета од страна на делегацијата на Уставниот суд на Република Хрватска во износ од 105 илјади денари, за која намена искористени се средства во износ од 23 илјади денари, додека средствата во износ од 59 илјади денари ненаменски се исплатени за подмирување на превземени обврски во текот на годината.

10.15.Уставниот суд не се придржува на донесената Одлука за висината на благајничкиот максимум за 2003 година, спротивно на одредбите на член 7-а од Законот за платен промет.

10.16.При увидот во начинот на спроведување на постапките за јавни набавки ревизијата ги утврди следните неправилности кои се спротивни на Законот за јавни набавки и тоа:
a) Уставниот  суд нема изработено План за набавки за 2003 година, спротивно на член 7 од Законот за јавни набаки;

b) без спроведена постапка согласно член 48 од Законот за јавни набавки, извршени се набавки во вкупен износ од 829 илјади денари, односно не се обезбедени понуди од најмалку три набавувачи;

c) без спроведена постапка согласно член 45 од Законот за јавни набаваки, извршени се набавки во вкупен износ од 840 илјади денари, односно без прибирање на понуди и тоа за:

· набавка на клима уреди во износ од  240 илјади денари;

· авионски карти за патувања во странство и други агенциски услуги во износ од 216 илјади денари и 
· набавен канцелариски материјали во износ од 384 илјади денари;

d) врз основа на спроведената постапка за прибирање на понуди за набавка и изработка на канцелариски мебел, склучен е Договор број 897/03 од 19.12.2003 година на износ од 504 илјади денари со понудувач кој не е најповолен по ниту еден Критериум за избор на најповолен понудувач, објавени во самото Барање за прибирање на понуди, спротивно на одредбите од Законот за јавни набавки.

11. Според наше мислење, поради ефектите на наодите изнесени во точките 10.5., 10,6., 10.7., 10.9., 10.10., 10.12. и 10.13., финансиските извештаи на Уставен суд на Република Македонија за 2003 година, невистинито и необјективно ја искажуваат финансиската положба и резултатот од финансиските активности, во однос на важечката  законска регулатива.

12. Според наше мислење, поради ефектите на наодите изнесени во точките од 10.1. до 10.16. погоре, не е остварено законско и наменско користење на средствата во финансиските трансакции кои претставуваат државни расходи.

13.Препораки:

· пописот на материјалните и нематеријалните средства во Уставниот суд да се врши согласно Правилникот за начинот и роковите за вршење попис и усогласување на сметководствената со фактичката состојба (Службен весник на РМ број 48/2003); 

· отписот на материјалните и нематеријалните средства да се врши согласно Правилникот за сметководство на буџетите и буџетските корисници (Службен весник на РМ бр.28/2003);

· да се назначи одговорен сметководител за водење на деловните книги и да се воспостави внатрешна ревизија, согласно Законот за буџетите и Законот за смеководството за буџетите и буџетските корисници;

· набавката на ситниот инвентар и неговото ставање во употреба, во сметководствената евиденција да се евидентира согласно Правилникот за сметководство за буџети и буџетски корисници (Службен весник на РМ број 28/2003);

· неискористените средства на крајот на деловната година од касата на Судот да се враќаат во Буџетот на Република Македонија, согласно законските прописи;

· платите на вработените на Уставен суд да се усогласат со позитивната законска регулатива и 

· набавките на стоки и услуги да се вршат согласно одредбите од Законот за јавни набавки.

	
	Овластен Државен Ревизор

	
	Владимир Милојевиќ

Opis na pozicijata

Ostvareno/i

zvr{eno 

2002 

Buxet 2003

Ostvareno/i

zvr{eno 

2003

P R I H O D I

TRANSFERI I DONACII

16,645

19,631

17,629

VKUPNO PRIHODI 

16,645

19,631

17,629

RASHODI

TEKOVNI RASHODI

Plati, naemnini i nadomestoci

13,718

15,138

13,444

Stoki i drugi uslugi

2,462

2,705

2,513

Tekovni transferi

334

338

337

Vkupno tekovni rashodi 

16,514

18,181

16,294

KAPITALNI RASHODI

Kupuvawe na kapitalni sredstva

131

1,450

1,335

Vkupno kapitalni rashodi 

131

1,450

1,335

VKUPNO RASHODI 

16,645

19,631

17,629

BILANS NA PRIHODI I RASHODI ZA 2003 GODINA


1
ul: "Mar{al Tito" - 12/3- Skopje                                                   
Ovlasten Dr`aven revizor

 tel: 3211-262, faks: 3126-311                                                                                           -----------------------------

2
Dr`aven zavod za revizija
                                                                       Ovlasten Dr`aven revizor

 
                                                                                                                -----------------------------
2
Dr`aven zavod za revizija                                                         
Ovlasten Dr`aven revizor

